INVENTORI HUTAN NASIONAL KELIMA 2011-2012

PENGHARGAAN

Panduan Kerja Luar Inventori Hutan Nasional Kelima (IHN-5) telah
dikemaskini dan disediakan oleh:

Tn. Hj. Mohd Yunus bin Zakaria (PhD),
En. Muhamad Azmi bin Ibrahim,

En. Samsu Anuar bin Nawi,

Cik lzaidah binti Talib,

En. Mohd Fazri bin Faisal,

En. Mohd Shazril bin Mohd Rapigh,
Pn. Alice Scholastica binti Kapit.

Usaha penerbitan Panduan Kerja Luar Inventori Hutan Nasional Kelima ini
tidak akan berhasil tanpa bantuan dan sokongan daripada Tn. H;.
Samsudin bin Salleh, Tn. Hj. Yahya bin Muda, dan En. Nasir bin Mohamad.

Penghargaan juga dipanjangkan kepada pegawai-pegawai Jabatan
PERHILITAN dan lain-lain pegawai Jabatan Perhutanan Semenanjung
Malaysia di atas sumbangan secara langsung atau tidak langsung dalam
membantu menyediakan panduan ini.




INVENTORI HUTAN NASIONAL KELIMA 2011-2012

PRAKATA

Jabatan Perhutanan Semenanjung Malaysia telah menjalankan beberapa
Inventori Hutan Nasional (IHN), iaitu IHN-1 (1970-1972), IHN-2 (1981-
1982), IHN-3 (1991-1993) dan IHN-4 (2002-2004) di Semenanjung
Malaysia. Pelaksanaan inventori-inventori ini adalah bagi tempoh sepuluh
tahun sekali. Inventori Hutan Nasional Kelima (IHN-5) merupakan susulan
kepada inventori-inventori terdahulu yang akan dilaksanakan sepanjang
tempoh dua tahun iaitu dari tahun 2011 hingga 2012.

Inventori Hutan Nasional Kelima bertujuan untuk mengemaskini data-data
kuantitatif dan kualitatif sumber hutan di Semenanjung Malaysia. Inventori
ini amat penting bagi memastikan maklumat sumber hutan dikemaskini
bagi perancangan, pengurusan, pembangunan dan pemeliharaan sumber
hutan. Turut dinilai dalam inventori ini ialah kandungan stok karbon.

Penyediaan panduan ini mengambil kira dari pelbagai sudut pelaksanaan
inventori terdahulu dan telah dikemaskini serta dilakukan penambahbaikan
ke atas panduan-panduan sedia ada bagi menepati tujuan dan objektif
inventori.

Panduan ini mengandungi penerangan terperinci tentang prosedur, teknik,
gambarajah dan rekabentuk yang mudah difahami. Justeru itu, saya
berkeyakinan panduan ini dapat memantapkan kecekapan kakitangan dan
seterusnya menghasilkan kualiti kerja yang tinggi di lapangan.

Ketua Pengarah Perhutanan

1.0 PENDAHULUAN

1.1

1.2

1.3

Malaysia merupakan sebuah negara yang kaya dengan sumber
hutan yang digolongkan dalam jenis hutan hujan tropika.
Ekosistem hutan ini antara yang paling tua dan kompleks di
dunia. Kepelbagaian spesiesnya merupakan faktor penting
kepada negara dari segi ekonomi, sosial dan alam sekitar.
Dianggarkan terdapat hampir 12,500 spesies tumbuh-
tumbuhan berbunga di negara ini dan lebih kurang 9,000
daripada spesies tersebut terdapat di Semenanjung Malaysia.

Inventori Hutan Nasional dijalankan secara berkala iaitu setiap
sepuluh (10) tahun sekali. Sebanyak empat (4) siri inventori
telah dijalankan bermula dari tahun 1970. Inventori Hutan
Nasional Pertama (IHN-1) dilaksanakan pada tahun 1970
hingga 1972; Inventori Hutan Nasional Kedua (IHN-2) pada
tahun 1981 hingga 1982; Inventori Hutan Nasional Ketiga (IHN-
3) pada tahun 1991 hingga 1993 dan Inventori Hutan Nasional
Keempat (IHN-4) pada tahun 2002 hingga 2004.

Inventori Hutan Nasional Kelima (IHN-5) adalah merupakan
susulan daripada empat Inventori Hutan Nasional yang telah
dijalankan terdahulu bagi mengumpul data-data kuantitatif dan
kualitatif yang kemaskini dan tepat mengenai sumber hutan di
Semenanjung Malaysia.

2.0 TUJUAN INVENTORI

2.1

Inventori Hutan Nasional Kelima bertujuan untuk mengemaskini
data-data kuantitatif dan kualitatif sumber hutan di
Semenanjung Malaysia. Inventori ini amat penting bagi
memastikan maklumat sumber hutan dikemaskini bagi
perancangan, pengurusan, pembangunan dan pemeliharaan
sumber hutan.

